Мәгариф  учреждениеләрендә электрон (мультимедиа, интерактив әсбаплар) ресурсларны куллануны сораштыру анкетасы.
        Әлки муниципаль районы “Әхмәт төп белем мәктәбе” МББУ югары категорияле татар теле һәм әдәбияты укытучысы Зәйнуллина Гөлшат Нурсәлим кызы
1. Укыту – тәрбия процессында нинди электрон чаралар (мультимедиа, интерактив әсбаплар)  кулланасыз?

· Укыту процессында:

1. “Сәләт” иҗтимагый фонды чыгарган  “Татар теле 5” электрон уку – укыту ярдәмлеге (челтәр версиясе).
2. “Белем.ру” җаваплылыгы чикләнгән җәмгыять чыгарган “Татар теле 5-11” электрон дәреслеге.
3. “Сәләт” иҗтимагый фонды чыгарган “Мин татар телен өйрәнәм” сериясеннән “Татар телле заман” электрон дәреслеге.

4. Электрон белем бирү системасындагы цифрлы белем бирү ресурсларында (ЦОР) тәкъдим ителгән  онлайн күнегүләр. 

5. Гаяз Исхакый, Фәнис Яруллин, Муса Җәлил, Габдулла Тукайларга багышланган интерактив дәреслекләр.

6. Борынгы чордан алып, бүгенге көн әдәбиятына чаклы  кайбер үрнәкләрне  үз эченә алган “Шигърият бакчасында” дип исемләнгән татар әдәбияты дәресләренә хрестоматия. 

7. Г. Тукай, Х. Туфан, М. Җәлил, С. Хәким, Һ. Такташ, Г. Бәширов, Р. Яхин, Ә. Еники, С. Сәйдәшев, Н. Җиһанов иҗатларын, алар турында истәлекләрне  үз эченә алган “Күренекле шәхесләр” сериясеннән аудиоязмалар. 

8. Электрон почта хезмәте.

9. Интернет ресурслар:
· РФ һәм ТР Мәгариф һәм фән министрлыклары сайты;
· Таткнигофонд;

· Википедия;

· Белем.ру порталы;

· Виртуаль гимназия;

· https://learningapps.org сайты

· Бала.рф. сайты
· Татар теле һәм әдәбияты укытучыларының сайтлары;

· Онлайн тестлар;

· Онлайн сүзлекләр һәм башкалар.
10.  Ноутбук һәм мультимедиа  проекторын түбәндәге максатларда файдаланам:

· Төрле темаларга презентацияләр карау һәм аларны укучылар белән берлектә төзү;

· Фотолар, видеороликлар, текстлар карау;

· Яңа теманы аңлатканда һәм белемнәрне ныгытканда, тикшергәндә кирәкле грамматик материалны күрсәтү;

· Интернеттан кирәкле мәгълүматларны эзләү;

· Хронологик таблицалар төзү;

· Виртуаль музейлар карау;

· Аудиоязмалар тыңлау;

· Онлайн тестлар үтү;

· “Татарстан Республикасында электрон белем бирү” мәгълүмати системасында эшләү;

· Шәхси сайт белән эшләү;

· Конкурсларда, методик берләшмәләр эшендә катнашу һәм башкалар. 
· Дәрестән тыш чараларда:
· Төрле әдипләрнең иҗатларыннан үрнәкләр тыңлау;
· Кирәкле мәгълүматларны интернеттан эзләү;
· Музыкаль бизәлеш өчен;
· Видеороликлар карау һәм ясау;
· Презентацияләр карау һәм башкалар. 
2. Кулланылышта булган электрон чараларның эчтәлеге һәм эшләнеше ягыннан кайсы отышлырак һәм ни өчен?

     Татар телле укучыларга татар теле өйрәтү өчен чыгарылган, эчтәлеге һәм бизәлеше буенча иң отышлы булган электрон дәреслек  - 
“Сәләт” иҗтимагый фонды чыгарган  “Татар теле 5” электрон уку – укыту ярдәмлеге (челтәр версиясе), дип уйлыйм мин. Анда эш төрләре күп, күнегүләр төрле, темаларга бүленеш төгәл бирелгән, тел белеменең барлык бүлекләре кертелгән. Дәреслекне 5 нче сыйныф өчен генә түгел, барлык сөйныфларда да кулланып була. Кызганычка каршы, ул Windows XP ОС белән генә эшли ала. 
  Әдәбият буенча  Гаяз Исхакый, Фәнис Яруллин, Муса Җәлил, Габдулла Тукайларга багышлап эшләнгән  интерактив дәреслекләр уңышлы. Алар әдипләрнең тормыш юлын һәм эшчәнлеген тулысы белән яктырткан, бик күп мәгълүматны, әсәрләрен үз эченә алган. Әдәбият белән кызыксынган укучыларның ихтыяҗын тулысынча канәгатьләндерерлек. 

   Рус телле укучылар өчен  электрон белем бирү системасындагы цифрлы белем бирү ресурсларында (ЦОР) тәкъдим ителгән онлайн  күнегүләр бик уңышлы. Алар сыйфатлы эшләнгән,  тема буенча лексиканы, грамматиканы үз эченә ала, тыңлап аңлау, диалог, укуны күздә тоткан  күнегүләрдән тора. Күнегүләр төрле, мавыктыргыч, татар телен өйрәнүгә карата кызыксыну уятырлык, дәресләрне җанлы итәрлек. Дикторлар сүзләрне барлык орфоэпик нормаларны үтәп әйтәләр. 
3. Электрон чараларны, мультимедиа   кулланып эшләүгә карата фикерегез. 

    Уку – укыту һәм тәрбия процессында электрон чаралар, мультимедиа куллану – әлеге процессларның аерылмас өлеше. Бүгенге электрон заманда алардан башка эшләүне күз алдына да китерергә мөмкин түгел. Электрон чаралар, мультимедиа куллануның уңай якларына түбәндәгеләрне кертер идем:  

· Укучылар  мәгълүматны җитәрлек күләмдә ала;

· Мәгълүмат эзләү һәм куллану тизләшә;

· Дәрескә бирелгән  вакыт  урынлы кулланыла (тактага акбур белән язу, кирәкле материалларны җыеп күрсәтү өчен вакыт әрәм ителми);

· Белемнәр вакытында тикшерелә, чөнки электрон дәреслекләр, онлайн тестлар белемнәрне үзләре бәяли;

· Төрле укучылар белән индивидуаль эшләү мөмкинлеге бирә;
· Татар теле һәм әдәбияты дәресләрен мавыктыргыч итә;

· Төрле техник, электрон чаралар, мультимедиа куллана белгән, үзләренең бу өлкәдә кызыксынуларын канәгатьләндерә алган укытучыга укучыларның хөрмәте арта. 

   Ләкин һәр дәрестә дә ул чаралар кирәк түгел, чөнки укучыларның,  экранга  карап, күзләре арый, мәктәпләрдә кулланылган Wi-Fi технологияле интернет та сәламәтлеккә тискәре тәэсир итми калмыйдыр. 
4. Электрон чараларны эшләүнең кайсы формасы отышлырак?

    Минем фикеремчә, электрон чараларны гомуми темалар буенча эшләү отышлырак, чөнки тел белеменең кайбер бүлекләрен, бер үк авторларның иҗатын өйрәнү төрле сыйныфларда кабатлана. Алардагы мәгълүмат һәм эш төрләре берничә баскычка (башлангыч сыйныфлар, урта сыйныфлар, өлкән сыйныфлар өчен) бүлеп бирелсә, без - укытучылар өчен бик уңайлы булыр иде. 

5. Электрон чараларны таратуга карашыгыз. 

     Электрон чараларны министрлык сайтына яисә “Татарстан Республикасында электрон белем бирү” мәгълүмати системасына урнаштыру уңай булыр иде. 
6. Электрон чараларны эшләүгә һәм аның эчтәлегенә карата үзегезнең өстәмә тәкъдимнәрегез. 

“Сәләт” иҗтимагый фонды чыгарган  “Татар теле 5” электрон уку – укыту ярдәмлеген (челтәр версиясен) Windows 7 ОС белән эшләрлек итеп үзгәртеп, кайбер күнегүләрнең үтәлешендә киткән программа хаталарын төзәтеп чыгарсалар, бик рәхмәтле булыр идем. 
    “Татар теле 5 – 11” электрон дәреслегенә килгәндә, анда тел белеменең һәр бүлеге тулы күләмдә яктыртылган. Хәтта мәктәп программасында каралмаган “Фигыль дәрәҗәләре” кебек темаларның да кертелүе куандыра.  Дәреслектә күнегүләр генә түгел, теоретик материал да, контроль тест та  бирелүе аеруча отышлы. Тик күнегүләрне эшләү бер формада (төсләрне алып, кирәкле сүзләрне, сүзтезмәләрне, җөмләләрне  “буяу”) булуы гына укучыларга ошамый. Һәм  мондый дәреслекләрдә хаталар калмасын иде. Мәсәлән, сан төркемчәләрен өйрәнгәндә, бүлем саны  - ар, - әр, -шар, -шәр кушымчасы белән ясала, бары тик сиксән, туксан саннарына гына – ышар, -ешәр кушымчасы ялгана  дип аңлатыла, ә күнегүдә “сигезешәр” формасында ясалган сан дөрес дип күрсәтелә. Әлеге дәреслекне компьютерга урнаштыру белән дә бераз кыенлыклар туды. Дискта тәкъдим ителгән инструкцияләр чынлыкка туры килеп бетми, күнегүләр эшләгәндә, “Дөрес җавап” төймәсенә баскач, “Дәреслек әлеге режимга куелмаган" дигән кисәтү чыга, ләкин ул режимга күчү беркая каралмаган. Шулай ук укучыларның билгеләре дә журналга күчми. 
     Яңа чыккан чараларны  мәктәпләргә җиткерү, алар белән кулланырга өйрәтү юк дәрәҗәсендә, бигрәк тә районнарда. Аерым укытучыларның дәресләрен карау, 2-3 сәгатьлек семинарлар үткәрү генә бу таләпләрне канәгатьләндерә алмый. Шуңа күрә әлеге өйрәтүләрне, яңа әсбаплпрның рекламасын һәр укучы һәм укытучыга җиткерү юлларын эшләргә кирәк. Электрон уку әсбаплары гына түгел, дәрес үткәрү өчен кулланырга кирәк булган программалар  (мәсәлән, электрон тест төзү калыплары) инструкцияләре белән бергә шулай ук “Татарстан Республикасында электрон белем бирү” мәгълүмати системасына урнаштырылсын иде. 
